	



بأحبك يا مصر




	الحمد لله         في الفرح              وفي الحزن
الحمد لله فالحمد لله        في السر   وفى        العَلن



	الحمد لله         في اليسر             وفي   المحن 
إني في مصر       أجمل     وطن




الحمد لله     في السر                  وفي العلن
الحمد لله           اني في مصر       اجمل وطن
	بأحبك يا بلدى بأحبك وبس


	بقولها في شعري و بزعيق و همس




	بأحب الهزار والدم الخفيف



	واذا مصر قالت ما تسمعشي حس




 
	بأحبك    يا بلدي    بكل    اللي    فيكي



	بكرمك    و فضلك     وبالخير     الماليكي



	بأحب   إحتوائك   لكل اللي     قصدك



	سوداني سوري يمني ومين كان عليكي




بأحبك      يا مصر       يا فاتحة       إيديكي
لكل   اللي  ساب  بلده كده من عشقه   ليكي
لكل اللي مستمتع بشمسك وجوك وبحرك ونيلك
وناسك   وطيبة  قلبهم    لأ   وخوفهم  عليكي
 
بأشوفك      يابلدي            صبية     وجميلة
وفستانها    أخضر            وكحله    في عينيها
وخلخال     يجلجل            خجوله   و أصيلة
ونفسي     أبوسها            وأطلب       إيديها
بأحبك    يا بلدى         وجيت       لك سعيد
على شط  بحرك             ناديت        من بعيد
هنا عاوز أعيش                      لحد أما أموت
هنا ولو لواحدى                   ما بابقاش وحيد
 
فيه ناس قالوا إنى                    لا بد    أَتّْرقى
و بشيخ من المشايخ                ضروري  ألتقَى
وقريوا عليه                             عدية ياسين
و قالوا  يا جاحد                      وياشيخ إتقى

قالوا لي إنت فاكر كان إيجار            بيتكو كام ؟
وفاکر كم دفعت                     فى مهر المدام ؟
وحلفوا إنى باين                         عليَّه اتخبلت
أو إنى غاوونى                        ولاد الحرام !!!
 قالوالى ياجاهل                    تسيب الدولار؟
وتيجى للي عايم                       هنا ليل نهار؟
ده لما سافرت الدولار                   كان بخمسة
و دلوقتى ٥٠      ياض                إنت حمار ؟
 
قالوا لى   ليه سبت                  بلاد الأمريكان
أكيد جار  عليك                        هناك الزمان
وإيه اللى جابك هنا                      الناس تعانى
اكيد جه فى مخك                         شوية جنان
 لقتنى     بأرد                 عليهم        بصوت
كما   الرعد         عالی           وبعد السكوت
وقلت إنتو مالكو                   ماحدش سألكو
دى عيشتي  بمزاجي                   لحد أما أموت
 
إيه إللى  حا أخدُه                  وأنا  منها ماشى
وايه  اللى  أسيبه                  بدون  ما يفناشي
فکروا     کده    حبه                      وجاوبونى
والله         الدنيا                         ماتسواشي
 
انا ليَّه   فيكي          يا مصر        حاجات !!!
جيرانی       حبايبي        صحاب        ذكريات
وأيام   شقاوة             ومعاكسة            بنات
ومليون  لحظة        شافت          فرح أو آهات
 
بأحبك يا مصر                      فى كل الظروف
يا واضعة بجداره                     النقط عالحروف

أكل مصر وطبيخ مصر

واد يابتاع البليلة            هاتي لي بجنيه بليلة                خليني أفطر وأبقي تمام
وإنت ياواد يا بتاع الفول    أما عليك فول مش معقول   أنا حا اضربله ياعم سلام
ويجَمعنا أحلي فطار وياكوا           يا حبايب والغايب مالهوش نايب ونلملم بعضنا
بلدي يا بلد العجايب                   أنا قلبي فيكي دايب            والنعمه وربنا
بكرة حانتغدي كشري               ونروح نقعد من بدري        والشيشة أم التفاح
نحبس بالعرقسوس                اللي بيروي النفوس              ويخلي البال مرتاح
نفسي في حتة كنافة                  بعديها عصير جوافة          وبالشفا بقي والهنا
وعصير قصب متلج                  من عند فرغلي               ونشرب سوا كلنا
ونتمشي عالكورنيش         و كوزين درة بشويش           مع   حبة فول سوداني 
وياريت لو حمص شامي           وانا مش شايف قدامي        وإسندني يا معجباني
يابتاع غزل البنات               هاتلي يا سيدي هات              يا حلاوة شهدنا 
وعسل وطحينة ياما                 وننقط عالبيجامة               وتشخط فينا أمنا
وسوا وقت العصرية   وفي البلكونة البحرية  نفتح إذاعة الأغاني  ونسمعلنا كام اغنية
شامم ريحة ملوخية    ريحتك حلوة يا تقلية    بنت الجيران سمعتني وقامت ندهت عليه
وقالت لي لقمة هنية  أكيد حا تكفي 100  عاملاها بالأرانب   دوق بقي صنعة إيدية
خدني الحنين يا مصر    والغربة مجنناني     واحشني الرز المعمر    والكبدة الاسكندراني
وحواوشي كمان وكوارع            ومحاشي كرنب وكوسه           وسجق بلحمة ضاني
أكلت وإتنفخت وعلي السرير    أنتخت وسمعت صوت أصحابي    بيندهولي من تحت
هو إنت جاي تنام. ولا معاك المدام.    ده الوقت لسه بدري     ما تبص الساعة كام 
وفي لحظة رحت معاهم والرِجل لما تدب           تروح مطرح ما تحب  ودخلنا مقلة لب
جبنا حلاوة المولد  وجبنا لب سوري            وكمان حب العزيز  وقضينا   وقت لذيذ
وحلاوتك يا زمن   في طبق رز بلبن                 ونلعب عشرة طاولة    وتفكرني بعزيز
	الله يرحمك يا أبا           
    
	
	كنا بنلعب ساعات 



	طاولة وبنشرب شاى    

	
	وكانت أحلي الأوقات



	وقبل ما عيني تدمع        
  
	
	لقيت الواد شحاته



	إداني حتة بطاطا       

	
	وسرحنا في خد وهات



	وشوية وكلنا تِرمس      

	
	وخلاص قربت أبنج 



	وكان في إيده تورمس   

	
	وعمل لنا بن محوج



	وصاحبي في الشيروكي

	
	بيمصمص مصمصة 



	وبياكل التين الشوكي    

	
	وفي إيده حلبه حصا



	قلت لهم إرحموني       

	
	خلاص حا تموتوني 



	مابقيتشي قادر أتنفس     

	
	بالله  ما تعصبوني



	قالو لي مش إنت يا ابني

	
	كان وحشك أكل مصر



	عشان ما تقولشي  تاني

	
	ما إتدلعتش في مصر



	وسلامى لأكل بلدي  

	
	وسلامي لكل مصر   

	لكن فيكي برضه

	
	حاجات مش تمام



فيكي حاجه حلوة
	ده مليون حاجه حلوة

	
	لكن فين الالتزام




شعبِك جواکی تایه
	وبراكى بيلاقى نفسه

	
	ويتعامل بإحترام




وفي الاكتفاء الذاتي
	نزرع ما نستوردشي

	
	فين حكمة الحكام




باحبك يا مصر
	من لحظة ما اتولدت

	
	ولآخر الأيام



إسمك في المجد عالى
	مذكوره في القرآن

	
	تاريخك له مكانته ونضربله السلام



جنه والناس تتمنى
	تزورك وتتهنى

	
	أُنس وود ووئام




	ناسك دول طبيبين

	
	حتى ولو مقهورين

	
	من فقر أو من نظام



	خفة دم وشربات

	
	ومبدعين قافيات

	
	وقاهرتك لا تنام


	ثروات نفسنا تستثمر

	
	صحراء نفسنا تتعمر

	
	بالفعل ومش كلام



	با حبك يا بلدى

	
	وافديك باللي عندى

	
	ده انا هايم فيكي غرام



	لكن برضه نفسی


	
	ما يبقى فيكى منسى

	
	ومفيش غنى وخدام



	ابنك مسلم ومسيحى

	
	وما فيش ولا فرق بينهم

	



	والود دايمًا دام


	وياريت الناس في شوارعك

	
	يتقابلم بالمحبة

	
	ويتفارقم بابتسام  


	با حبك يا بلادي

	
	وانتى دايمًا فى بالى

	
	في صحياني  وفي   الأحلام



====





 في الكام    سنة     اللي     فاتت      شفنا     إجابة     السؤال
وازاي      بدأ      التطور        واتحسنت                 الأحوال
مش     بس      في     جوه       بلدي   ده في الاقتصاد والمال
ده   في   الطرق   والكباري        وفي   القطورات   والباصات
وبين   الأمم   ارتفعنا   وجيشنا   الله   معاه   حقق   لينا الآمال
 وبأسافر قد اما أسافر وفخور باني مصري   وبحضارة لا تزال
وشايف   وحاسس   يابلدى              انك   في   احسن   حال
يعني    دعانا    استجاب له        رب    العباد     في     الحال
برئيس بيحب بلده بيصلح قد اما يقدر        شغال في كل مجال
مش      قالوا     عنك       يا بلدي          وغنوا 100 موال
ده فيكي حاجة حلوة  لا 100حاجة   حلوة   و 100راحة بال

صحرا وصعبانه عليه
	مع إن فيكي نيلك.. والنيل ده يعني ميا



	لو بدل البحر الأبيض..  يرموكي في صحرا ثانيه



	والزرع يملا الدنيا.. وعيشيتنا تبقى هنيه



	نزرع قطننا ونبيعه.. وحياتنا تبقى بهيه



	مانجا وجوافه وفواكه.. ونصدر لكل الدنيا



	يعنى اكتفائنا ذاتي.. وتعيش بلادنا أبيه



	لو  من الاف السنين .. حكامك المساكين



	فكروا فيكي بحنين .. وفي ناسك المحتاجين



	كانوا عملوا نهر تاني .. تحلى فيه الأماني



	كانوا خلوا الصحرا خضرا .. زرعوا وحصدوا  لبكره



	وأنا في الطيارة طاير..  شايف و القلب حاير



	90% منك يا أرضنا صحراوية



	يمكن بكره فيه حل حد يحل الحكايه..



	ويعوضك من الذل.

ماتسيبونا في حالنا

ماتسيبونا في حالنا                              يا ولاد الافاعي
وإفتحوا بلادكم لغزة                   وكونوا ليهم خير راعي

يا مأجورين ومكشوفين  روحوه قولوا للنتن كفياك مصايب
مش تمدوا ايديكوا وتصاحبوه       ومطبعين والحبل سايب

روحوا قولوا للمليارديرات                   زي ورثة عرفات
يشتروا ليهم جزيرة وينقلوهم ليها       بالسفن والطيارات

علي فكرة يا ولاد اليهود     
ما تشغلوهم عندكم بدل الهنود

ياللي الخيانة في دمكم                  دي بلدنا ابوكم وامكم
مصر اللي مادا ايديها ليكم كلكم

أيوة مصر   اللي ليها تاريخ ونصر في كل عصر
مش زي ابن امبارح اللي كان في الصحرا يتمرمغ!
    وفجأه لقي حبة فلوس وراح وبناله قصر
 
================================================================================================  

بأحبك يا مصر  
 
باحبك يا بلدي                             في كل العصور

لأنك يا بلدي                                 شعاع كله نور

تاريخك وفنك                              جنودك وشعبك

منارة حضارة                              ورجالك صقور

بروحهم فدوكي                     في عيونهم شالوكي

 مسيحي ومسلم                      نار عاللي يعاديكي

واذا جاكي الخطر                      تلاقينا زي المطر

ما حدش يعده  ولا قوة ترده             لحد ما ننتصر

باحبك يا بلدي بكل         اللي فيكي وليكي وعليكي

وفخور اني مصري واني ابن مصري وانتمائي ليكي

يا ارض الأمان                             يا نبع الحنان

 يا مهد الأديان                             ربنا بيحميكي

حبيبتي يا مصر
الحمد لله علي الفيضان           وعال الاعصار  وعال الزلزال
دي صحوة تردنا لله القدير        وايه هو حرام  وايه هو حلال
تعرفنا اننا لاحول لينا           ولا قوة ولا حاينفعنا جاه ولا مال
وحاتفكرنا بالقران                          وقد صدق العظيم اذ قال
تجلي المولي للجبل ..                          ..وفي لمح البصر اهه زال!
ولما علا الفرعون في الأرض               لا نفعه جنود ولامال وعيال
شوفوا النمرود واخرة ملكه كل الأرض  وشوفوا نهايته زوال في  زوال!
وفي القرأن طغاه وكافرين شوفوا النهايات!   ضرب ليهم الكريم أمثال
روحوا اقروا في تاريخ الأمم              من عهد أدم الي عهدنا البطال
لا بيدوم الا وجه الله                             ولابد من بعد الطلوع انزال
وان الدنيا ديه سيجال                            وسبحان من غير الأحوال
ونبعد ليه! شوفوا حوالينا       كم دوله في حرب بين الجنوب وشمال!
وبين شيعة وبين سنة!           وناس مش لاقية أي سلام وراحة بال!
حماكي الله يابلادنا وبعدك عن خط الخطر لا فيضان من مطر ولا حزام الزلازل طال!
وشعبك متوحدين بسلام لافي بين                المسيحيي و المسلم عدي وإشكال 
وطن واحد .               ..عادات واحدة.             .. وبركة ربنا المتعال!
حبيبتي يا مصر يا رمز النصر              ما بين كل اللي عايشين فيكي وداد ووصال.
لا بيفرقنا اعدائنا وادينا ثابتين بمبادئنا وجيشنا  علي الحدود حامي وجاهز للدفاع في الحال.
  رعاكى الله يا بلد الخير وفداكي     بمالنا وروحنا نرعاكي  ودايما تبقي في افضل حال
ونحمد ربنا عالأمن والعزة علي حاضرنا وماضينا   وعلي ستر الكريم لينا و جميع الأحوال

مصر
مش عارف ليه  لما اسمع اسمك                           بالاقيني في حالة  حب وغيره
لو كنت مسافر او كنت بقربك                      كام دمعة بتنزل  كده بس علي السيرة

مش عارف ان كنت انا بس اللي بأحبك                        وان حياتي تهون من اجلك
انا مش متصور ان في حد بيعشق بلده                         قد ما كل المصريين بتحبك

شوفي كام غنوة اتكتبت فيكي وكام بيت شعر                      اتغزل في جمال لياليكي
كام ايد اتمدت علشان تحميكي                  حتي لو انا مش عايش فيكي قلبي عليكي

مصر طبعاً مصر انتي ونيلك جوا في دمي               انتي ابويا واختي واخويا وامي
مصر اللي اتربيت في نجوعك واللي حملتيني   في ضلوعك واللي ابتدا بغرامك حلمي

مصر كتاب ادريس الأول                                                       وعصاية موسي
 واللي اتربي فيها يوسف                                     ومشي فيها علي ترابك عيسي
 فيكي نسايب سيدنا محمد وفيكي                               زينب عاشت والست نفيسة

مصر ده فيكي الجار للجار وفيكي النكته                        من القلب بتطلع ليل ونهار
مصر ومهما نعاني الفقر او قهر او استعمار                     عمر ما شعبك يوم ينهار

كل منايا انك تنضفي من الاخوان               ومن نوعية عمرو اديب ومحمد رمضان
ومن كل حقير ومنافق بيقلل قيمتك         وبيقبض مهمان كان مذيع او كاتب او فنان

بأحلم بمصر
وفجأة لقيتني في بحر ووحيد   وتايه لا بيه ولا كان عليه
لا باسبور في ايدي ودايخة دماغي ولا في جيبي هويه

وبعد كام يوم عذاب في البحر والوحدة لقيت سفينة معديه
اخدتني وداوتني وقالولي انت مين وبلدك ايه هيه؟

لقيتني بأرد بكل اللغات لا عارف لا اسمي ولا مين بلدي هيه؟
وفاقد ذاكرتي والأفكارفي حالة  مشوشة وممحية

قالوا لي حاناخدك  في سوق البلاد وقالوا الحل في الأزمة ديه
بانك تلف عليهم  بحالهم  لحد اما تشعر في واحدة بحنيه

مشيت في بلاد السود  ولا هم لوني ولا حاجة فيهم زي اللي فيه
وسبت بلاد الصفر برضه  وحسيت بغربة  ومش لايقين عليه

وفي بلاد أوروبا عيونهم  شعورهم بألوان غريبة اكيد مش حاأكون من النواحي دا هيه
قالولي بلاد الامريكان عالشمال ويمكن تلاقي بلادك ونخلص ونبقي قفلنا معاك القضية

لا كندا ولا أمريكا ولا الميكسيكان ولا جنوب اميريكا انا منها هيه
قالولي روح بلاد العرب الأخيرة اكيد واحدة منهم وتبقي اللفة منهيه

تعبت معاهم خطوتي وعطشت وقلت  ياريت لو تناولوني  حبة ميه
جابولي من الفرات ميه ساقعة لقيتني مش مستسيغها وقلت لأ عاوز ميا تانية

جابولي مية الأردن ولبنان وسوريا  لا للمية طعم ولا أهلهم فيهم الحنية
ولا تونس الخضرا ولا الجزاير ولا المغرب اثروا فيه

ولا ليبيا نفعت ولا فلسطين ولا اليمن السعيد قربوني منهم ولوحبه و شوية
ولما جيت جنب الهرم   حسيت بدمعة بتجري في عينية

وشربت من نيلها ارتويت وكأن روحي ردت فيه
ومية البحر الأحمر والغردقة حسيتها بنت جميلة بتشاور عليه
ولما جيت مطروح وسيوة اتمسمرت رجليه
وكأن امي شافتني مسافر جريت وحضنتني وقالت خليك في حضني شويه

حسيت برعشة وسكون وصدر حنين وخد احمر وشفايف لونها ورديه
بتقولي انت من هنا من اصلنا وانت واحد مننا وباين عليك تعبان من اللف يلا ارتاح شويه

ونادت بناتها قالتلهم يلا اعملوا غديوة لاخوكم اللي كان غايب سنين وسنين عليه
جابتلي واحدة كشري ومكترة التقلية والتانية في ايدها طبق وقالت دوق الملوخيه

والتالتة عصرت قصب وقالت عصير ايديه وحياة عينيه 
وامي قالت بعدهم لقمة هنية وتكفي 100

لأ وام كلثوم جت تغني فجأة عندي   وقف الخلق ودي الغنوة الوحيدة اللي فيها اسم مجدي
وكأنها بتنده عليه!

أخيرا عرفت ان دي بلدي  وانا مصري وكلي حته منها وحسيت بالوطنية
ولقيتني بأسجد سجدتين علي ركبتي وحاطط عالارض مناخيري وجبهتي وحواليهم ايديه

وباحمد ربنا و بأشكره اني لقيت بلدي واسمي وناس حواليه وبتهتم بيه

والفرحة في عيونهم بتلمع  اني رجعت ليهم وسطهم ونازلين حضن فيه

ولقيت دموع الفرح من بعد طول غربتي بتنزل من عينيه

وساعتها بس صحيت من نومي  واتاري ده كله حلم ورواية خيالية

يا مصر خيرك عليه  ونيلك ساري فيه من راسي فوق  ولحد صوابع رجليه

ومش بس انا وحدي اللي عاشق ترابك لأه ده كل شعبك وكل راجل او وليه
وكل عيل صغير نشأ علي محبتك مسلم مسيحي والكل سواسيه
غريب حبك يابلدي   الكل بيدوب فيكي ويفدى ترابك بروحه ومش انا لوحديه
اكيد ده حب الاهي اللي ذكر اسمك في قرأنه  واتجلي علي ارضك ودي اجمل هديه
الله يديم عليكي النصر يا بلدي ويحفظك  ويديم عليكي العزة والحاجات الحلوه ديه
=====================================================================================================
الله عليكي يامصر
الله عليكي يامصر يا واخده كل القلوب. 
والله حتي وأنا متغرب أنا كنت فيكي بأدوب
. والناس تلومني رجعت ليه؟
رديت : طب اسألوا المحبوب؟
ده الحب في القلب ساكن 
وعلي الجبين مكتوب

==================================================================================================================



يبقي حبيبي

أي حد يجيب لمصر النصر يبقي حبيبي!
وأي حد يتطاول عليها يبقي ألد اعدائي وان كان صاحبي او قريبي
مصر فووووووووق الكل
مصر حبي وجوه قلبي
ودوايا وطبيبي
=================================================================================================================
احنا بلد. 
في كل يوم واحد بيصنع مجد ليها.
 من عصر إدريس النبي الي الحقبه اللي احنا دلوقت فيها
.
 و يقين بعزة ربنا تفضل لنا كده مصرنا عاليه
 ونفضل نفتخر بكل أيد بتكتب نصر ليها

كل يوم بنلاقي حد مصري بيحقق إنجاز جديد.
في الرياضة في العلوم و في التلاوة كأنه عيد
!!!
مصر من اول رئيسها وكل ناسها
الرياده في كل ساسها والاراده من حديد
. باحبك يابلدي


===========================================================================================================================================================================This Photo by Unknown Author is licensed under CC BY-NC


يا اسكندرية
 
 يا إسكندرية                      يا حتة من بلدي الجميلة-
أنا مهما سبتك                   وبعدت عنك سنين طويلة
ارجع واقولك                   إني باحبك وما بيدي حيلة

القعدة علي شطك                   والمشي عالكورنيش
باحس وياهم                         اني في جنة با عيش
وجدعنة ناسك                    في الدنيا غيرها مفيش

راقية في شتاكي ونواتك          وشوارعك المغسولة
 وكل حي وله زكري فيكي         كانت خطوتي الاولي
 دايما في عيني صبية وشقية وعمرك ما كنتي خجولة 









عجزت كلماتي عن التعبير.

عجزت كلماتي عن التعبير.
 فالفرق خطير
. مابين مورث أبنائه.
[image: ]

و زعيم يفعل كل كبير

  

. اللهم أحفظك بلادي.
والله ان الفرق كبير
======================================================================================================
6اكتوبر. عيد النصر
             صباح العزة. صباح النصر
علي ولاد بلدي            الغالية مصر
اليوم دوت                        بيفكرنا
لما غلبنا                     رموز الغدر
لما عبرنا                الناحية التانية
وكانوا فاكرينا             نخاف القهر
ماكانوش عارفين     ولاد الملاعين
إن رئيسنا                 ده داهية مكر
وعملنا أننا                إيه مساكين
وخزوقناهم             كده عال ضهر
تحيا بلادي            ويحيا جنودها
وعشتي يابلدي           في رفعة وفخر
يا مصريين; قولوا     لاولادكم ان بلادكم
ليها حضارة وليها       تاريخ مليان بالصبر
فيها توحيد فيها اول    دين مطمع كل المحتلين
فيها الأزهر وأول جامعة  فيها الناس مؤمنة بالقدر
احنا بلد مالهاش كتالوج      احنا بلد مالهاش ولا ذي
ومهما بيحصل عارفين دايما   بعد العسر حاييجي اليسر
احلي تحية واحلي سلام          للجيش اللي عينيه ماتنام
في وقت الحرب في وقت سلام        بيضحوا عشانك بالعمر
ورئيس هادي فاهمها تمام       مهما يقولو عليه مش فارقه
ووقت الجد يقولها بجد                      خط احمر ولا حد يمر
بلدي المذكوره في القرأن                 والمحروسة من الرحمن
احلي تحية واحلي مباركة لشعب              وجيش ورئيس ولمصر




.!مصر هي امي
. مهما تنسي مهما تأسي 
حاتفضل برضه أمي. 
مهما نزعل منها. مهما نبعد عنها.
 ما كنتش حاابقي حاجة من غيرك يا أمي.
 وما دام انا عندي نخوة. ازاي بقي حا انسي أمي؟
.
مصر تاني
في نص الليل لقيتني بكلمك تاني
يا اسم اما اسمعه بأسرح في عالم من الاماني =

== الحقد وسنينه
ازبل صحافة.في الدنيا مجلة ميم.       يكفي أنها أردنية
وازبل قناة إعلام. هي    ألجزيرة.       يكفي أنها قطريه
ارحموا أبونا بقي من الشير             بتاعهم وإخبارهم
لا احنا عرب ولا شيعة           ولا اخوان ولا يساريين. 
احنا مصريين.                   ان وكفانا فخر
بنتحدي المحن                   وبنتحدي القهر والحرمان
اول حضارات التاريخ                  وأول ديانات الزمان
بلد الفنون بلد الاداب                  بلد العلوم.بلد العجاب 
افضل قراء للقرأن.            علماء في كل ميدان واوان
وجيش عليه                          بركة من عند الرحمن
================================================== وبرضه مصر
واللهِ جَوك                     ما لهوش حل  طيبة     ولادك                  زي الفل
واحلي أكل                  و افضل اصل   أنا مهما ألِف                  في اي بلاد
عمري للحظة                أنا منك أمِل

==================================================== قطار مصر الجديد-
من كتر ما أنا مبسوط من التواليت وفرحان بيه
قررت إني ادخل تاني كمان جواه واعمل بي بي
=
==================================================================================================================================
الفرق بينا وبينهم

روح إسأل أصحاب الملايين
والمليارديرات الفلسطينيين

واتحايل علي الإمارات تتهد
وتبطل ايدها النجسة انها تتمد

روح اشحت من اللي إدوا ترامب ٥ تريليون
او من اللي منعوا تخش لغزة اي معون

روح جمع كل قواك ضد نتنياهو
وضد كل صهاينة في كل الكون اياها واياهو

وبعدين ابقي تعالي اضحك عالمساكين بجنية او اتنين
وياعالم حتي الفكة دي هي حتروح علي فين؟
بلا نتبرع                  بلا زفت الطين  
دول انجاس                 وولاد خاينين
محمد صلاح  يا فخر مصر

مهما تلف الدنيا بحالها   تحت وفوق وجنوب وشمالها
واحد بس اتغني بإسمه    وكل ملامح مصر في رسمه
مو صلاح   مو صلاح            من نجاح لنجاح لنجاح

أي مكان حاتروحه في أوروبا   يعرفوا انك مصري وهوبا
تلقي الكل يقف تعظيم                علشان بلدك فيها زعيم
ايجبشان كنج واعظم ونج مو صلاح مو صلاح من نجاح لنجاح لنجاح

لعيب كله ادب  اخلاق  في كل العالم ليه عشاق
بيتقن عمله  وخيره لاهله
مو صلاح   مو صلاح            من نجاح لنجاح لنجاح

مادد ايده يساعد الكل            أبو قلب ابيض زي الفل
بلده جيرانه وحتي الغير          فاتح الف بيبان للخير
مو صلاح   مو صلاح            من نجاح لنجاح لنجاح

يجري بسرعة بكل فنون  ودارس امتي يجيب الجون
ملك الكوره في أوروبا ومصر  وعارف ازاي بيجيب النصر
مو صلاح   مو صلاح            من نجاح لنجاح لنجاح
===========================================

